
Maladi a

Lapès se yon maladi pwovoke pa « Yersinia pestis (Y. pestis) », yon bakteri yo jwenn nan fanmi rat ak pis yo nan anpil kote nan lemonn.  Bakteri se de mikwòb ki fè w malad.  Maladi a deklare kay moun nan zòn kote kay yo ak kodisyon sanitè yo pa apwopriye.  Epidemi kab rive nan kominote riral yo oswa lavil.  Dabitid yo asosye yo ak rat enfekte ak pis sou rat ki viv nan kay yo.  Lapès imen (ki konn enfekte moun) rive nan Lèzetazini kòm de ka pasi-pala nan zòn riral yo (yon mwayèn 10 a 20 moun chak ane). 

Nan tout lemonn, Òganizasyon Mondyal Lasante (World Health Organization), rapòte 1,000 a 3,000 ka lapès chak ane. Apeprè 14% (1 nan 7) de tout ka moun ki enfekte ak lapès ki te nan Lèzetazini yo te mòtèl.  Pifò ka nan Lèzetazini te resevwa tretman antibyotik pandan maladi a e lamò yo te rive tipikman lè yo te tann twò lontan anvan yo chèche tretman oubyen yo te gen move dyagnostik.  Selon rapò, apeprè 50-60% pasyan ki enfekte ak lapès bibonik ki pa resevwa okenn tretman antibyotik mouri.  Lapès « septisemik» (enfeksyon san) oswa « pneumonik» (nemoni, poumon) ki pa trete, preske toujou mòtèl.

Poukisa Nou Enkyete sou Itilizasyon Lapès Kòm Zam byolojik :

« Y. pestis » si li itilize nan yon atak bonm « ayewosòl» gen dwa pwovoke de ka « lapès » nan fòm nemoni li.  Youn a sis jou apre yo fin enfekte ak bakteri a, moun pral devlope lapès nemoni.  Youn fwa moun fin pran maladi a, bakteri a kapab epapiye kay lòt moun ki gen kontak avèk yo.  Akòz delè ant lè w ekspoze a bakteri a ak lè ou vin malad la, moun gen dwa vwayaje sou de gwo distans anvan yo vin kontajyè e posibleman enfekte lòt moun.  Kontwòl maladi a lè sa a ap vin pi difisil.  Yon zam byolojik kap pote «Y. pestis » gendwa posib paske bakteri a rive nan lanati e kapab izole e eleve ankantite nan laboratwa.  Menm sa, fabrike yon zam efikas kap itilize « Y. pestis » ta mande anpil konesans avanse ak teknoloji.

Lapès Nemoni kont Lapès « Bibonik »(glann anfle) 

Toulede fòm lapès yo pwovoke pa « Yersinia pestis », men yo transmèt diferan epi sentòm yo diferan tou.  Lapès nemoni kapab transmèt sòti de yon moun ale nan lòt; « lapès bibonik » pa kapab.  Lapès nemoni afekte poumon yo epi li transmèt lè yo respire lèzè ki gen patikil « Y. pestis » ladann.  Lapès bibonik transmèt lè pis (sou rat) ki enfekte mòde w oubyen ou ekspoze a materyèl enfekte atravè yon blesi nan po w.  Sentòm yo enkli glann anfle, fè mal, yo rele « bibon ».  Bibon sayo pa prezan nan lapès nemomi a.  Si lapès bibonik la pa trete, sepandan, bakteri a gen dwa gaye atravè san kap sikile nan kò w epi enfekte poumon yo, ki pwovoke yon dezyèm ka lapès nemoni.  
Transmisyon

Moun vin enfekte ak lapès bibonik lè pis enfekte mòde yo.  Pis yo vin enfekte lè yo mode bèt nan fanmi rat tankou zekirèy, chyen preri, sourit, ak lòt bèt enfekte ak bakteri « Yersinia pestis ».
Plague nemoni gen dwa epapiye lè moun ki gen plague nemoni ap touse epi ti-krache ki gen bakteri a ladan yo lage nan lèzè ke yon lòt moun ki pa enfekte pral respire. 
Sentòm 

Siy tipik fòm plague ki pi kòmen kay moun se glann ki anfle e ki fè mal.  Glann ki anfle a rele yon « bibon » (se pousa non lapès bibonik la). Lapès bibonik fèt pou sispèk lè yon moun devlope glann anfle, lafyèv, frison, mal tèt, ak gwo fatig, epi li gen yon istwa kote li ta gen posiblite pou l ekspoze ak rat enfekte, lapen oswa pis.  Dabitid, yon moun vin malad ak lapès bibonik 2 a 6 jou apre l vin enfekte.  Lè w kite lapès bibonik la san tretman, bakteri lapès la envayi san w.  Lè bakteri plague la miltipliye nan san an, yo gaye rapid nan tout kò w epi yo pwovoke de kondisyon grav ki souvan fatal. 

Enfeksyon poumon avèk bakteri plague la pwovoke fòm nemoni de plague la, yon maladi respiratwa grav.  Moun enfekte a gen dwa devlope gwo lafyèv, frison, tous, ak difikilte pou respire, epi krache ki gen san.  Si pasyan plague yo pa pran tretman antibyotik espesifik, maladi a kapab pwogrese rapidman jiska lamò. 

Tretman

Pou anpeche gwo risk lamò, antibyotik ta fèt pou pran nan 24è apre premye sentòm yo.  Plizyè kalite antibyotik efikas pou geri maladi a e pou anpeche li tou.  Bonè nan repons la yon atak teworis biyolojik, medikaman sa yo pral teste pou yo kab detèmine kilès ladan yo ki pi efikas kont zam patikilye sa ki te itilize. 

Prevansyon

Moun ki te gen kontak pwòch ak moun enfekte gen dwa diminye chans yo anpil pou  pa vin malad si yo kòmanse tretman nan 7 jou apre yo vin ekspoze.  Tretman an konsiste nan pran antibyotik pandan omwens 7 jou. 

Adapte nan :
Centers for Disease Control and Prevention, Frequently Asked Questions About Plague, April 4, 2005.


Centers for Disease Control and Prevention, Plague Fact Sheet, January 7, 2005.


